
ADMINISTRACION LOCAL

MUNICIPAL
FENE

Secretaria

Bases reguladoras da convocatoria do proceso selectivo para a provision en comisién de servizos dun posto de policia local
ANUNCIO

Por Resoluciéon da alcaldia nim. 40/2025 do 20.01.2025 aprobaronse as bases para a cobertura mediante comisién
de servizos voluntaria dun posto de policia local, que se transcriben a continuacion:

BASES REGULADORAS DA CONVOCATORIA DO PROCESO SELECTIVO PARA A PROVISION EN COMISION DE SERVIZOS DUN
POSTO DE POLICIA LOCAL
PRIMEIRA. Obxecto da convocatoria

E obxecto da presente convocatoria a provisién en comisién de servizos de caracter voluntario dun posto de Policia
Local da escala basica, de conformidade cos artigos 81-3 do Texto Refundido da Lei do Estatuto Basico do Empregado

Publico aprobado polo Real Decreto Lexislativo 5/2015 e 96 da Lei 2/2015 do Emprego Publico de Galicia, coas seguintes
caracteristicas:

-+ Grupo/subgrupo de clasificacion: C/C1

- Escala: Administracién Especial

- Subescala: Servizos Especiais

+ Nivel de complemento de destino: 20

- Complemento especifico mensual: 897,31€

O periodo durante o que se cubrird a vacante en comision de servizos sera ata a provision definitiva da mesma ou
reincorporacion do funcionario de carreira titular do posto, por un periodo maximo dun ano prorrogable por outro mais, sen
prexuizo doutros supostos de finalizacion previstos no artigo 33 do Decreto 151/2022.

SEGUNDA.- Requisitos das persoas aspirantes

Para participar na presente convocatoria sera necesario reunir os seguintes requisitos referidos a data de finalizacion
do prazo de presentacién de instancias:

- Ter a condicién de persoal funcionario de carreira, pertencente a escala basica, categoria Policia Local, subgrupo de
clasificacion profesional C1, tal e como se indica na RPT en vigor.

- Atoparse en situacién de servizo activo efectivo

TERCEIRA.- Presentacion de solicitudes

As solicitudes para tomar parte neste proceso de provision temporal de posto vacante presentaranse conforme a ins-
tancia do Anexo | no rexistro electrénico xeral do Concello de Fene no prazo de sete (7) dias contados a partir do seguinte
ao da publicacion do anuncio desta convocatoria xunto coas suas bases no Boletin Oficial da Provincia da Coruna. Anuncio

que sera publicado igualmente xunto coas presentes bases na paxina web deste Concello e nos taboleiros de anuncios
municipais.

As solicitudes poderan presentarse tamén na forma determinada no artigo 16.4 da Lei 39/2015 de procedemento
administrativo comun das administracions publicas.

Debera presentarse xunto coa solicitude de participacion, a seguinte documentacion:
Fotocopia do DNI
Instancia de participacion. (Anexo |)
Copia do nomeamento como funcionario/a de carreira na categoria de Policia Local

Curriculo vitae onde se indiquen os méritos que a persoa aspirante considere oportuno acreditar

Certificado do concello de orixe acreditativo de que o/a aspirante é persoal funcionario de carreira do corpo da
Policia Local, con praza de Policia Local, escala basica, subgrupo de clasificacion profesional C1 e que se atopa en
servizo activo efectivo. No mesmo certificado debera determinarse o tempo de prestacion de servizos como policia
local no concello e, de ser o caso, a prestacion de servizos como policia local noutros concellos. Tal certificado ha
de vir acompanado de informe de vida laboral da Tesoureria Xeral da Seguridade Social.

Relacion dos méritos que se aleguen acompanada dos documentos acreditativos dos mesmos.

Se a solicitude se presenta de maneira presencial no Rexistro Municipal, os documentos acreditativos dos méritos
deberanse presentar en orixinal ou en copia compulsada para a sua dixitalizacién, de conformidade co artigo 16-5 da Lei
39/2015 do procedemento administrativo comun das administracidons publicas.

Igualmente teranse que presentar en orixinal ou copia compulsada os documentos que se presenten de maneira
presencial a través das outras oficinas relacionadas no artigo 16-4 da Lei 39/2015 indicada, ben para a sua dixitalizacion
ou ben para a sua directa remision se carecen de rexistro electronico.

Os aspirantes que presenten os documentos acreditativos dos méritos a través da sede electrénica poderan ser
requiridos pola comisién de valoraciéon en calquera momento para a presentacion dos documentos orixinais ou copias
compulsadas dos mesmos, co fin da debida acreditacion dos méritos alegados.

CUARTA.- Relacion de persoas admitidas

Rematado o prazo de presentacion de solicitudes ditarase resolucion pola que se aprobara a lista provisional de
persoas admitidas/excluidas que sera publicada nos taboleiros de edictos deste Concello e na paxina web municipal, con-
cedéndose o prazo de dous dias para reclamacions. As ditas reclamacions, de habelas, resolveranse polo mesmo érgano
que aprobou a lista provisional a través de resolucion pola que se aprobara igualmente a lista definitiva.

No caso de non haber reclamacions ditarase igualmente resolucion declarando a lista como definitiva.
Esta resolucion aprobatoria da lista definitiva sera igualmente publicada nos taboleiros de edictos do Concello e na
paxina web municipal.

QUINTA.- Desenvolvemento do proceso selectivo
O sistema selectivo empregado sera o do concurso no que se valoraran os seguintes méritos:

1.- Experiencia laboral:

- Por cada mes completo prestado en postos de traballo da escala basica de Policia Local, categoria Policia Local: 0,10
puntos.

- Por cada mes completo prestado noutros corpos ou forzas de seguridade do Estado ou Comunidades Autonomas:
0,05 puntos.

Para efectos da valoracion da experiencia laboral s6 seran tidos en conta os servizos prestados como funcionario de
carreira.

Estes méritos acreditaranse mediante as correspondentes certificacions expedidas polas Administracions Publicas nas
que se prestaron os servizos.

A puntuacién maxima por experiencia laboral sera de seis (6) puntos.
2.- Formacion:

Por cursos de formacion profesional ou outras actividades formativas desenvolvidas directamente pola Academia Ga-
lega de Seguridade Publica ou mediante convenios ou protocolos de colaboracion da mesma con concellos, deputacions,
e outras entidades publicas:

- Por cada hora de formacién: 0,02 puntos.

Non se teran en conta para os efectos de valoracion os cursos obrigatorios que formen parte do proceso de seleccion
para 0 acceso a calquera categoria ou emprego dos corpos e forzas de seguridade, nin os cursos repetidos salvo que
transcorrese un periodo superior a cinco anos desde a finalizacion do primeiro curso. Soamente seran valorados 0s cursos
realizados nos Ultimos dez anos anteriores a publicacion da convocatoria.

Para a acreditacion destes méritos debera presentarse certificacion ou diploma expedido pola entidade ou organismo
que impartiu a accién formativa de que se trate que debera expresar a stia duracién en horas, xa que no seu defecto se
outorgara a puntuacion minima de 0,02 puntos.

A puntuacién maxima por formacién sera de catro (4) puntos.

SEXTA.- Comision de valoracion

A comision de valoracién estara constituida por un presidente, un secretario e tres vocais e a designacién nominal dos
mesmos e dos seus suplentes realizarase a través da resolucién municipal que aprobe a lista provisional de admitidos/
excluidos a este proceso selectivo e sera publicada coa mesma.

0Os membros desta comision de valoracion teran que ser funcionarios de carreira ou persoal laboral fixo das administra-
cions publicas pertencentes a corpos, escalas ou categorias para cuxo ingreso se requira unha titulacion de nivel igual ou
superior a esixida para o acceso a categoria de Policia Local (subgrupo de clasificacion profesional C1).

A comisién de valoracion non podera constituirse nin actuar sen a presenza, cando menos, da metade mais un dos
seus membros, titulares ou suplentes, indistintamente. En todo caso requirese a asistencia do presidente e do secretario
ou dos que legalmente os substitdan.

Todos os membros da comisién de valoracion teran voz e voto e estaran suxeitos 6 disposto nos artigos 23 e 24 da Lei
40/2015 de Réxime Xuridico do Sector Publico sobre causas de abstencién e recusacion, e aos dereitos de indemnizacién
por asistencia do Real Decreto 462/2002, de 24 de maio.

SETIMA.- Cualificacién do concurso

A cualificaciéon final do concurso vira determinada pola suma das puntuaciéns obtidas na valoracion dos méritos
alegados polas persoas aspirantes.

Logo da valoracion dos curriculos presentados, as puntuacions obtidas polos/as aspirantes seran publicadas na paxina
web e no taboleiro de anuncios do concello. Os aspirantes disporan dun prazo de dous (2) dias habiles, contados dende
0 seguinte 6 da publicacion no taboleiro de anuncios do concello para presentar as reclamacions e emendas que estimen
oportunas.

Resoltas as posibles alegacions e emendas ou transcorrido o prazo sen terse presentado ningunha, a comision fara
publicas no taboleiro de anuncios e na web do Concello a listaxe definitiva de aspirantes coa puntuacion final obtida de
maior a menor. En caso de empate na puntuacion final acudirase para dirimilo @ puntuacion global outorgada no apartado
de experiencia laboral. De persistir o empate acudirase @ maior puntuacion obtida na categoria de Policia Local dentro do
apartado de experiencia laboral. E se segue persistindo o empate, a orde se establecera por sorteo en acto publico.

Non obstante, a relacion definitiva dos aspirantes por orde de puntuacion elaborada pola comisién de valoraciéon podera
ser utilizada para que aqueles aspirantes que non foron incluidos na proposta de nomeamento poidan ser nomeados no
caso de renuncia ou de imposibilidade de incorporacién de alglin dos aspirantes propostos ou ante a necesidade dunha
nova comision de servizos durante o prazo maximo dun ano contado a partir da publicacion desta relacion definitiva de
aspirantes por orde de puntuacion.

OITAVA.- Proposta para o nomeamento

Unha vez elaborada a relacién de aspirantes por orde da puntuacién final obtida de maior a menor, a comision de valo-
racion expora a mesma na paxina web municipal e nos taboleiros de anuncios municipais, coa designacion dos aspirantes
propostos para 0 nomeamento. Dado que en ningun caso o nimero de aspirantes propostos pode exceder do nimero de
postos convocados, a relacion definitiva de aspirantes propostos para 0 nomeamentos se confeccionara cos trece aspiran-
tes que obtenan mais puntuacion.

A dita relacidon os aspirantes poderan presentar as alegacions ou reclamaciéns que consideren pertinentes no prazo de
dous dias habiles contado a partir do dia seguinte ao da sua publicacion.

No suposto de non existir alegacions ou reclamaciéns esta relacion provisional se elevara a definitiva. No caso de pre-
sentarse alegacions ou reclamacions, estas seran resoltas pola comisién de valoracién que elaborara seguidamente a rela-
cioén definitiva de concursantes por orde de puntuacion que sera publicada nos mesmos medios que a relacién provisional.

Seguidamente, a comision de valoracion elevara ao 6rgano competente a proposta de nomeamento en comision de
servizos dos trece aspirantes que houberan obtido a maior puntuacién na valoraciéon de méritos.

Non obstante, a relacion definitiva dos aspirantes por orde de puntuacion elaborada pola comisién de valoracién podera
ser utilizada para que aqueles aspirantes que non foron incluidos na proposta de nomeamento poidan ser nomeados no
caso de renuncia ou de imposibilidade de incorporacion de algin dos aspirantes propostos ou ante a necesidade dunha
nova comision de servizos durante o prazo maximo dun ano contado a partir da publicacion desta relacién definitiva de
aspirantes por orde de puntuacion.

NOVENA.- Presentacion de documentos, nomeamento e toma de posesion

No prazo de cinco (5) dias contado a partir da publicaciéon na paxina web e nos taboleiros de anuncios municipais da
relacion definitiva de aspirantes por orde de puntuacién, a persoa aspirante proposta debera presentar no rexistro xeral do
concello o documento acreditativo da conformidade expresa do érgano competente da administracion de procedencia coa
comisidn de servizos obxecto desta convocatoria.

A persoa aspirante proposta que presente a documentacion referida sera nomeada funcionaria en comision de servizos
polo érgano competente debendo tomar posesion do respectivo posto no prazo establecido no artigo 64.3 do Real Decreto
364/1995, do 10 de marzo: se a comisién non implica cambio de residencia do funcionario, o cesamento e a toma de
posesion deberan producirse no prazo de tres dias desde a notificacion do acordo de comision de servizos; se implica
cambio de residencia, o prazo sera de oito dias habiles.

No caso de que no prazo concedido o seleccionado non tomase posesién do posto, 0 nomeamento realizado quedara
sen efectos e podera nomearse a outra persoa aspirante sen necesidade dunha nova convocatoria ou ben efectuarse unha
nova convocatoria, se se considera polo érgano competente que ningunha das persoas candidatas restantes relne os
requisitos de competencia e idoneidade profesional necesarios para o desempeio do posto.

DECIMA.- Incidencias

A comisién de valoracion queda autorizada para resolver cantas dubidas se presenten e adoptar os acordos necesarios
para a boa orde do proceso selectivo en todo o non previsto nestas bases.

Os interesados poderan impugnar a presente convocatoria e as slas bases potestativamente en reposicion ante o
mesmo érgano que as aprobou ou directamente ante a Xurisdicion Contencioso Administrativa, de conformidade cos artigos
112 e 123 da Lei 39/2015 do Procedemento Administrativo Comun das Administraciéns Publicas.

O prazo para interpofier o recurso de reposicion € dun mes a contar dende o dia seguinte a da publicacion deste acto,
de conformidade co artigo 124 da Lei 39/2015 indicada.

O prazo para interponer o recurso contencioso-administrativo € de dous meses a contar dende o dia seguinte ao
da publicacién deste acto e debera presentalo perante o Xulgado do Contencioso-Administrativo de Ferrol ou a Sala do
Contencioso-Administrativo do Tribunal Superior de Xustiza de Galicia (segundo a distribucién competencial establecida nos
artigos 8 e 10 da Lei 29/1998, de 13 de xullo, reguladora da Xurisdicion Contencioso-administrativa), todo isto sen prexuizo
de que poida exercitar, de ser 0 caso, calquera outro recurso que estime procedente.

ANEXO |.- MODELO DE SOLICITUDE

1110 0/ - , con DNL..ooovviiniiiiinn... ;. Enderezo
[T o Lconcellow.ovvneiiiiiii ,Provincia.................. O ;
Teléfono. .o ; COorreo electroniCo. ..ot

SOLICITO:

1 Participar no proceso para a provision polo procedemento de comision de servizos dunha praza de Policia Local
vacante no Concello de Fene publicado no BOP da Coruna do

2 Declaro responsablemente que:

2.1 Estou en situacion de servizo activo efectivo ostentando a condicion de funcionario/a de carreira na categoria
de Policia Local.

2.2 Non me atopo incurso/a nun procedemento sancionador/xudicial que sexa incompatible co desevolvemento das
sUas funcioéns.

2.3 Que os datos contidos na documentacién entregada para participar no proceso son veraces
3 Achego a seguinte documentacion:
] Fotocopia do DNI
[ Copia do nomeamento como funcionario/a de carreira na categoria de Policia Local
[ Curriculo vitae onde se indican os méritos que se considera oportuno acreditar
[ Certificado do concello de orixe acreditativo do establecido na clausula terceira das bases do proceso
[ Informe de vida laboral da Tesoureria Xeral da Seguridade Social.

[ Documentos acreditativos dos méritos relacionados para a sua valoracién no curriculo vitae achegado

| = I, ,a de de 20

Sinatura:

ALCALDE DO CONCELLO DE FENE”.
Fene, asinado dixitalmente 0 22.01.2025 polo alcalde, Juventino José Trigo Rey

